
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

Maʼlumot uchun, ОАК 

texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

YO‘L-TRANSPORT HODISALARI 
SODIR BO‘LISHIDA HAYDOVCHINING 
PSIXOFIZIOLOGIK HOLATINING TA’SIRI

Ulkanov Sardorjon Sodiqjon o‘g‘li
Andijon davlat texnika instituti 

“Transport logistikasi” kafedrasi dotsenti, PhD 
ORCID: 0009-0005-2466-3591 

E-mail: sardor.ulkanov.93@mail.ru

Annotatsiya. Ushbu maqolada yo‘l-transport hodisalari (YTH) sodir etilishida haydovchining psixofiziologik holatining 
ta’siri, uning reaksiya tezligi, diqqat konsentratsiyasi, charchoq, stress, emotsional beqarorlik hamda spirtli ichimlik va 
dori vositalarining haydovchilik mahoratiga ta’siri tahlil qilingan. Avtomobilni boshqarish jarayonida haydovchi organizmida 
kechadigan psixofiziologik jarayonlar va ularning harakat xavfsizligiga ta’siri statistik ma’lumotlar hamda xalqaro tadqiqot-
lar asosida o‘rganilgan. YTHlarning oldini olishda haydovchilarning psixofiziologik tayyorgarligini baholash, monitoring 
qilish va zamonaviy intellektual texnologiyalardan (masalan, charchoqni aniqlash va ADAS tizimlari) foydalanish bo‘yicha 
samarali taklif va tavsiyalar ishlab chiqilgan.

Kalit so‘zlar: yo‘l-transport hodisasi, haydovchi, psixofiziologik holat, diqqat, reaksiya vaqti, charchoq, stress, harakat 
xavfsizligi, ADAS, monotonlik.

Abstract. This article analyzes the impact of a driver’s psychophysiological state on the occurrence of road traffic acci-
dents (RTAs). It examines factors such as reaction time, concentration, fatigue, stress, emotional instability, and the 
effects of alcohol and medications on driving skills. The psychophysiological processes that occur in a driver’s body while 
operating a vehicle and their influence on traffic safety are studied based on statistical data and international research. 
Effective proposals and recommendations have been developed for preventing RTAs, including assessing and monitor-
ing the psychophysiological readiness of drivers and utilizing modern intelligent technologies (e.g., fatigue detection and 
ADAS systems).

Keywords: road traffic accident, driver, psychophysiological state, attention, reaction time, fatigue, stress, traffic safety, 
ADAS, monotony.

Аннотация. В данной статье научно и практически проанализировано влияние психофизиологического состояния 
водителя на возникновение дорожно-транспортных происшествий (ДТП), в частности реакция, концентрация 
внимания, утомляемость, стресс, эмоциональная нестабильность, а также влияние алкоголя и лекарственных 
препаратов на навыки вождения. На основе статистических данных и международных исследований изучены 
психофизиологические процессы в организме водителя при управлении автомобилем и их влияние на 
безопасность движения. Разработаны эффективные предложения и рекомендации по оценке и мониторингу 
психофизиологической подготовленности водителей, а также использованию современных интеллектуальных 
технологий (например, систем обнаружения усталости и ADAS) для предупреждения ДТП.

Ключевые слова: дорожно-транспортное происшествие, водитель, психофизиологическое состояние, внимание, 
время реакции, утомляемость, стресс, безопасность движения, ADAS, монотонность.

K I R I S H
Bugungi kunda avtomobillashtirish darajasining jadal o‘sishi va transport oqimlarining zichlashuvi yo‘l 

harakati xavfsizligini ta’minlash muammosini global darajadagi dolzarb masalalardan biriga aylantirdi. Jahon 
sog‘liqni saqlash tashkiloti (JSST) ma’lumotlariga ko‘ra, har kuni dunyo bo‘ylab yo‘l-transport hodisalari (YTH) 
oqibatida 3 000 ga yaqin inson halok bo‘ladi va 100 000 dan ortiq kishi turli darajadagi og‘ir tan jarohatlarini oladi. 
YTHlar nafaqat insonlar hayoti va salomatligiga jiddiy xavf soladi, balki mamlakatlar iqtisodiyotiga ham katta 
zarar yetkazadi.

Transport tizimi «Haydovchi – Avtomobil – Yo‘l – Muhit» (HAYM) majmuasidan iborat murakkab va dinamik 
tizimdir. Tadqiqotlar va statistik ma’lumotlar shuni ko‘rsatadiki, sodir bo‘layotgan YTHlarning 80–85 foizdan 
ortig‘i bevosita human factor (inson omili), ya’ni haydovchining xatti-harakatlari, qaror qabul qilish jarayonidagi 
xatoliklari hamda uning psixofiziologik holatining buzilishi bilan bog‘liqdir.

Haydovchining psixofiziologik holati – bu uning markaziy asab tizimi, ko‘rish va eshitish a’zolari, diqqatni 
jamlash qobiliyati, tahlil qilish hamda favqulodda vaziyatda to‘g‘ri va tezkor reaksiya ko‘rsatish salohiyatini 
belgilaydigan majmuaviy ko‘rsatkichdir. Rulda o‘tirgan haydovchi doimiy ravishda axborotlarni qabul qiladi va 
tegishli boshqaruv qarorlarini qabul qiladi. Ushbu zanjirning har qanday bo‘g‘inida sodir bo‘lgan uzilish yoki 
kechikish YTHning kelib chiqishiga to‘g‘ridan-to‘g‘ri sabab bo‘ladi.

Tadqiqotlarga ko‘ra, haydovchining oddiy sharoitdagi reaksiya vaqti o‘rtacha tr = 0.5 – 0. soniyani tashkil 
etsa, charchoq, stress yoki diqqatning bo‘linishi natijasida ushbu ko‘rsatkich tr = 1.8 – 2.5 soniyagacha 
uzayadi. 90 km/soat tezlikda harakatlanayotgan avtomobil atigi 1 soniya kechikishda qariyb 25 metr masofani 
boshqaruvsiz bosib o‘tadi.

M A V Z U G A  O I D  A D A B I Y O T L A R  S H A R H I
Yo‘l-transport hodisalarining (YTH) asosiy sabablaridan biri inson omili, xususan, haydovchining 

psixofiziologik holatidir. Insonning ruhiy va fiziologik holati uning yo‘ldagi xatti-harakatlarini, reaksiya tezligini 
hamda xavfni baholash qobiliyatini bevosita belgilaydi. Charchoq haydovchining diqqatini jamlash qobiliyatini 
pasaytiradi va reaksiya vaqtini uzaytiradi [1], [4]. Sensor va biosignal monitoring texnologiyalari (EEG, ECG 
va aqlli soatlar) orqali haydovchining psixofiziologik charchoq darajasini real vaqt rejimida aniqlash bo‘yicha 
tadqiqotlar faol olib borilmoqda [3], [5]. G‘azab, stress va ma’naviy toliqish haydovchining xavfni to‘g‘ri 
baholashiga xalaqit beradi; stress natijasida yurak urish chastotasining o‘zgarishi (HRV) va arterial bosimning 
oshishi reaksiya aniqligiga salbiy ta’sir ko‘rsatadi [2], [8]. Agressiv haydovchilik uslubi va emotsional beqarorlik 
YTH sodir etish xavfini keskin oshirishi aniqlangan [7], [9]. Haydovchining temperamenti (xolerik, sangvinik, 
flegmatik, melanxolik) uning ekstremal holatlardagi qaror qabul qilish tezligiga ta’sir qilishi ko‘rsatilgan [2]. 
Ekstroversiya va impulsivlik kabi shaxsiy xususiyatlar xavfli haydash xulq-atvoriga to‘g‘ridan-to‘g‘ri mezon 
bo‘ladi [10], [14]. Mobil qurilmalardan foydalanish yoki transport vositasidagi boshqa boshqaruv tizimlari bilan 
mashg‘ul bo‘lish kognitiv yuklamani oshiradi [12], [13]. Bu holat miya tomonidan axborotni qayta ishlash tezligini 
sekinlashtirib, tormozlanish vaqtini cho‘zadi [11], [15].

T A D Q I Q O T  M E T O D O L O G I YA S I
Tadqiqotda haydovchining psixofiziologik holatining YTH sodir etilishiga ta’sirini baholash uchun kompleks 

metodologik yondashuv qo‘llanilgan. Metodologiya quyidagi bosqichlarni o‘z ichiga oladi:
Statistik va korrelyatsion tahlil: YTHlarning sodir bo‘lish vaqti, haydovchilarning yosh va staj 

ko‘rsatkichlari, charchoq hamda rulda uxlab qolish bilan bog‘liq hodisalar dinamikasini matematik-statistik 
qayta ishlash;

Psixofiziologik ko‘rsatkichlarni modellashtirish: haydovchining reaksiya vaqti (tr), diqqat barqarorligi 
hamda tormozlanish masofasi (St) o‘rtasidagi bog‘liqlikni quyidagi formula bo‘yicha hisoblash:

Stoʻxtash = v · tr + rac{v2}{2 · g · φ}

bunda: v – harakat tezligi (m/s), 
tr – haydovchining psixofiziologik reaksiya vaqti (s), 
g – erkin tushish tezlanishi (m/s²), 
φ – shina va yoʻl qoplamasi oʻrtasidagi ilashish koeffitsienti;
	 Eksperimental-monitoring usuli: Sutkaning turli vaqtlarida (kunduzgi va tungi) hamda doimiy harakat 

vaqtida (1 soatdan 8 soatgacha) haydovchining diqqat zaiflashuvi va charchoq darajasini baholash.

T A H L I L  V A  N A T I J A L A R
Olib borilgan tahlillar va to‘plangan statistik ma’lumotlar shuni ko‘rsatadiki, haydovchining psixofiziologik 

holatini belgilovchi asosiy omillar charchoq, monotonlik, stress, spirtli ichimlik va dori vositalarini iste’mol qilish 
hamda emotsional beqarorlikdir.

1. Charchoq va rulda uxlab qolish omili. Tungi vaqtlarda va uzoq masofali yo‘nalishlarda uzluksiz 
avtomobil boshqarish haydovchi organizmida fiziologik charchoqni keltirib chiqaradi. 1-jadvalda haydovchining 
uzluksiz boshqaruv vaqti va uning reaksiya vaqti hamda YTH xavfining oshish ko‘rsatkichlari o‘rtasidagi 
bog‘liqlik keltirilgan.

1-jadval 
Uzluksiz avtomobil boshqarish vaqtining haydovchi psixofiziologik koʻrsatkichlariga ta’siri1

Uzluksiz boshqaruv vaqti 
(soat)

Reaksiya vaqti 
(sekund)

Diqqat konsentratsiyasi (%) YTH sodir etish xavfi 
(barobar)

1 – 2 soat (Normal) 0.5 – 0.7 s 95 – 100% 1.0 (Baza)

3 – 4 soat (Yengil charchoq) 0.9 – 1.1 s 75 – 80% 1.8 barobar

5 – 6 soat (Oʻrta charchoq) 1.3 – 1.6 s 50 – 60% 3.5 barobar

7 soatdan ortiq (Kuchli 
charchoq) 2.0 s dan yuqori 30% dan past 6.2 barobar

Tahlillar shuni ko‘rsatadiki, 4 soatdan ortiq dam olmasdan avtomobil boshqarganda haydovchining 
reaksiya vaqti deyarli ikki barobarga uzayadi, diqqat konsentratsiyasi esa 50 foizga pasayadi. Bu esa murakkab 
vaziyatlarda to‘g‘ri qaror qabul qilish samaradorligini pasaytirishi mumkin.

2. Sutkalik sikl va tungi harakat. YTHlarning sutka vaqtlari bo‘yicha taqsimoti o‘rganilganda, eng og‘ir 
oqibatli hodisalarning aksariyati tungi vaqtga (23:00 dan 06:00 gacha) to‘g‘ri kelishi aniqlandi. Bu inson biologik 
ritmi (sirkad ritmi) bilan bog‘liq bo‘lib, tungi soatlarda organizmda tormozlanish jarayonlari kuchayadi, ko‘rish 
o‘tkirligi passivlashadi va mikro-uyqu (1–3 soniyalik qisqa muddatli uxlab qolish) holati yuzaga keladi.

1-rasm. Haydovchining psixofiziologik holatiga bogʻliq boʻlgan YTH sabablarining ulushi (%).2

3. Diqqatning bo‘linishi va zamonaviy omillar. Zamonaviy sharoitda haydovchining psixofiziologik holatiga 
salbiy ta’sir ko‘rsatuvchi yana bir omil – bu mobil qurilmalardan (telefon, gadjetlar) foydalanish natijasida 
diqqatning bo‘linishidir. Avtomobilni boshqarish paytida telefonda gaplashish yoki xabar yozish haydovchining 
diqqat konsentratsiyasini 40–50 % ga pasaytiradi, bu esa haydovchining yo‘l vaziyatini baholash va o‘z vaqtida 
reaksiya ko‘rsatish qobiliyatiga salbiy ta’sir qiladi.

X U L O S A  V A  T A K L I F L A R
Olib borilgan ilmiy-amaliy tahlillar shuni ko‘rsatadiki, yo‘l-transport hodisalarining oldini olishda 

haydovchining psixofiziologik holatini doimiy nazorat qilish va xavfsiz darajada ushlab turish hal qiluvchi 
ahamiyatga ega. Inson omilining salbiy ta’sirini kamaytirish va YTHlar sonini qisqartirish bo‘yicha quyidagi 
ilmiy-amaliy chora-tadbirlarni amalga oshirish tavsiya etiladi:

Tibbiy va psixofiziologik saralash tizimini takomillashtirish: Haydovchilik guvohnomasini berish va 
professional haydovchilarni (tijorat va jamoat transporti) davriy tibbiy ko‘rikdan o‘tkazishda ularning reaksiyasi, 
diqqat barqarorligi va stressga chidamliligini maxsus apparat-dasturiy komplekslar yordamida baholash;

1	  Manba: muallif tomonidan adabiyotlar tahlili asosida tuzilgan.
2	  Manba: muallif hisob-kitoblari asosida ishlab chiqilgan.

Mehnat va hordiq rejimiga qat’iy rioya etish: Uzoq masofaga qatnovchi yuk va yo‘lovchi tashuvchi transport 
vositalarida raqamli taxograf moslamalaridan foydalanishni kuchaytirish hamda haydovchilarning har 2–3 
soatda majburiy dam olishini ta’minlash;

Intellektual xavfsizlik va ADAS tizimlarini joriy etish: Transport vositalariga haydovchining charchoqlik 
va uyquchanlik darajasini ko‘z va yuz harakatlari orqali aniqlovchi (Driver Monitoring System – DMS) hamda 
to‘qnashuv xavfida avtomatik tormozlovchi faol xavfsizlik tizimlarini keng tatbiq etish [8];

Tog‘li va xavfli yo‘l uchastkalarida infratuzilmani moslashtirish: M-39 va shunga o‘xshash murakkab yo‘l 
uchastkalarida haydovchilar diqqatini oshiruvchi shovqinli chiziqlar (rumble strips), dinamik elektron tezlik 
belgilari hamda tungi vaqtlarda yetarli yoritish tizimlarini o‘rnatish.

Ushbu taklif etilgan kompleks chora-tadbirlarning amaliyotga joriy etilishi haydovchilarning psixofiziologik 
zo‘riqishini kamaytirish, harakat xavfsizligini sezilarli darajada oshirish hamda YTHlar sonini va ular keltiradigan 
iqtisodiy-ijtimoiy zararni kamaytirish imkonini beradi.

